
Raporti teknik i projektit të propozuar, eshte hartuar mbi bazen e kërkesave të nenit 8, të ligjit nr. 

10440, datë 7.7.2011, “Për vlerësimin e ndikimit në mjedis”, të ndryshuar, që në fazat fillestare 

të planifikimit të projektit i cili përfshin: 

 
a) përshkrimin e qëllimit të projektit të propozuar;  

b) planimetrinë e vendndodhjes së projektit, ku të pasqyrohen në hartë topografike kufijtë e sipërfaqes, të 

shoqëruar me koordinatat sipas sistemit koordinativ GAUS KRUGE, fotografi dhe të dhëna për përdorimin 

ekzistues të sipërfaqes që do të përdoret përkohësisht apo përherë nga projekti, gjatë fazës së ndërtimit 

apo funksionimit të veprimtarisë;  

c) informacionin për qendrat e banuara në zonën ku propozohet të zbatohet projekti, shoqëruar me 

fotografi dhe të dhëna për distancën e tyre nga vendndodhja e projektit të propozuar, si dhe përcaktimin e 

njësisë së qeverisjes vendore që administron territorin ku propozohet projekti; 

 ç) skicat dhe planimetritë e objekteve të projektit dhe strukturave të projektit;  

d) përshkrimin e proceseve ndërtimore dhe teknologjike, përfshirë kapacitetet prodhuese /përpunuese, 

sasitë e lëndëve të para dhe produktet përfundimtare të projektit;  

dh) të dhëna për infrastrukturën e nevojshme për lidhjen me rrjetin elektrik, furnizimin me ujë, shkarkimet 

e ujërave të ndotura dhe mbetjeve, si dhe informacion për rrugët ekzistuese të aksesit apo nevojën për 

hapje të rrugëve të reja; 

 e) programin për ndërtimin, kohëzgjatjen e ndërtimit, kohëzgjatjen e planifikuar të funksionimit të 

projektit, kohën e mundshme të përfundimit të funksionimit të projektit dhe, sipas rastit, edhe fazën e 

planifikuar të rehabilitimit të sipërfaqes pas mbarimit të funksionimit të projektit; 

 ë) mënyrat dhe metodat që do të përdoren për ndërtimin e objekteve të projektit; 

 f) lëndët e para që do të përdoren për ndërtimin dhe mënyrën e sigurimit të tyre (materiale ndërtimi, ujë 

dhe energji);  

g) informacion për lidhjet e mundshme të projektit me projekte të tjera ekzistuese përreth/pranë zonës së 

projektit;  

gj) informacion për alternativat e marra në konsideratë për sa i takon përzgjedhjes së vendndodhjes së 

projektit dhe teknologjisë që do të përdoret;  

h) të dhëna për përdorimin e lëndëve të para gjatë funksionimit, përfshirë sasitë e ujit të nevojshëm, të 

energjisë, lëndëve djegëse dhe për mënyrën e sigurimit të tyre;  

i) të dhëna për aktivitete të tjera që mund të nevojiten për zbatimin e projektit, si ndërtimi i kampeve apo 

rezidencave etj.;  

j) informacion për lejet, autorizimet dhe licencat e nevojshme për projektin, në përputhje me përcaktimet 

e bëra në legjislacionin në fuqi, si dhe institucionet kompetente për lejimin / autorizimin/ licencimin e 

projektit.  



                                                                                                                                                 
“A&E ENGINEERING”                                                                                                                                                                

Rr. Islam Alla                                                                                                                                                               

Tirane Albania                                                                                                                                                                                                                                                                              

Cel:+355692079981/2 

       aandee2000@gmail.com                                                                                       

                                                                                                                                               

 
k) kopje të lejeve, autorizimeve dhe licencave që disponon zhvilluesi për projektin e propozuar, në 

përputhje me përcaktimet e bëra në legjislacionin në fuqi, si dhe institucionet kompetente për lejimin / 

autorizimin/licencimin e projektit 

Bazuar vendim nr. 686, datë 29.7.2015 “për miratimin e rregullave, të përgjegjësive e të afateve 

për zhvillimin e procedurës së vlerësimit të ndikimit në mjedis (vnm) dhe procedurës së 

transferimit të vendimit e deklaratës mjedisore” 

 

a. Qëllimi I projektit të propozuar 

 

Vleresimi I shkurter teknik behet me qellim demostrimin e vleresimit mjedisor te projektit 

NDËRTIMI DHE MIRËMBAJTJA E SEGMENTIT RRUGOR  “MILOT – BALLDRE”. 

Qellimi i ketij projekti eshte ndertimi i segmentit rrugor “MILOT - BALLDRE” me gjatesi 17km 

qe lidh Milotin me qytetin e Lezhes dhe devijohet si rruge pjeserisht e re, nga nyja e qytetit te 

Lezhes deri ne Balldre, ku me pas lidhet me rrugen ekzistuese ne drejtim te Shkodres. Projekti i 

propozuar perfshin ndertimin e segmentit rrugor “MILOT - BALLDRE”, si dhe ndertimin e tunelit 

me 2 portal ne malin e Rencit. Gjatesia e autostrades Milot-Balldre eshte afersisht 17 km duke 

perfshire rrugen automobilistike kryesore,tunelin dhe urat. 

a) Rruge automobilistike kryesore  afersisht 15302 m  

b) Tuneli me 2 portal, me gjatesi 850m 

c) Ura e Matit, me gjatesi 624 m. 

d) Ura e Drinit, me gjatesi 224 m 

e) Nyjet 

-Rruge kryesore te nyjeve L = 3463 ml me gjeresi b=2x3.75 

-Rruge lidhese te nyjeve me dy kalime L=1769 ml me gjeresi b=2x3.75 

-Rruge lidhese te nyjeve me nje sens L= 3235 ml me gjeresi b = 1x3.75 

 

Gjithashtu propozohet ndertimi ne total i 9 500ml Rruge Dytesore Kategoria  F2 per te mundesuar 

dhe lehtesuar qarkullimin e banoreve te kesaj zone dhe 3300 ml Rruge Sherbimi Provizore te 

cilat do te jene te nevojshme gjate ndertimit te rruges kryesore.  

Gjate gjithe fazave te ndertimit zona perreth do ti nenshtrohet nje transformimi ne forme dhe ne 

permbajtje nga pikpamja urbanistike, duke e bere mjafte te dukshem impaktin mjedisor. 

Vleresimi I shkurter teknik behet me qellim demostrimin e vleresimit mjedisor te ketij projektit. 

Vleresimi mjedisor i territorit te marre ne studim perqendrohet ne evidentimin e parametrave fizik 

dhe natyror te siperfaqes se tokes, te ujit, te ajrit, te evidentimit te elementeve qe shfaqin rendesi te 

vecante natyrore per ruajtjen, si dhe te vleresimit te ndikimit ne mjedis te elementeve antropogjen 

sic jane ndertime te infrastruktures. 

Ky raport teknik do te japi nje informacion te shkurter te projektit qe do te realizohet, ndikimet 

pozitive dhe negative ne mjedis dhe masat qe investitori do te marr per zbatimin e kritereve te 

nevojshme per mbrojtjen dhe menaxhimin sa me racional te mjedisit. 

Koncepti I projektit eshte  parashikuar për ti shërbyer me së miri funksionit kryesor të kërkuar 

(Autostrade, Referuar Standardeve te projektimit te rrugeve,: “Manuali Shqiptar i Projektimit te 

Rrugeve - MShPRr”, ku nje modul MShPRr – 2, perfshin “Projektimin Gjeometrik te Rrugeve”). 

Qellimi i studimit eshte te jape nje gjendje sa me reale, te ndikimit gjate dhe pasi eshte realizuar ky 

ndertim mbi mjedisin human e natyror.  

Gjate periudhes se ndertimit e shfrytezimit,sipermarresi do te mbeshtetet ne legjislacionin shqiptar, 

ligjet dhe normat e BE, si dhe ne konventat nderkomberate te nenshkruara nga Shqiperia dhe BE. 

 

b. Planimetrinë e vendndodhjes së projektit, ku të pasqyrohen në hartë topografike kufijtë e 

sipërfaqes, të shoqëruar me koordinatat, sipas sistemit koordinativ GAUS KRUGE, 

fotografi dhe të dhëna për përdorimin ekzistues të sipërfaqes që do të përdoret përkohësisht 

apo përherë nga projekti, gjatë fazës së ndërtimit apo funksionimit të veprimtarisë 

 

Ortofoto te vendodhjes se siperfaqes ne te cilen do te ndertohet projekti 

 

 
 

 

 

 
 

Koordinatat e pikave mbështetëse shërbejne për përcaktimin e saktë të metodikës dhe organizimit të 

punës si dhe për mënyrën e ndërtimit të rrjetit gjeodezik mbeshtetes. 

NOMEKKLATURAT  

K-34-76-(246-D)  

K-34-76-(246-B)  

K-34-76-(230-D)  

K-34-76-(230-C)  

K-34-76-(230-A)  

K-34-76-(214-C)  

K-34-76-(214-A)  

K-34-76-(198-C)  

K-34-76-(197-D)  

K-34-76-(197-B)  

K-34-76-(181-D)  

K-34-76-(181-C)  

K-34-76-(181-A)  

K-34-76-(165-C)  

K-34-76-(164-D)  

K-34-76-(164-B)  

K-34-76-(148-D)  

K-34-76-(149-C)  

K-34-76-(149-A) 

 

Trafiku në rritje nga Tirana drejt pjesës veriperendimore të vendit dhe gjithashtu kushtet e 

infrastrukturës ekzistuese kanë sjellë reduktimin dhe mungesen e sigurise rrugore ne nivelin e 

shërbimit në këtë zonë, veçanërisht në dimër.  

Mbi të gjitha, kushtet në të cilat gjendet rruga aktuale Milot - Balldren, kapacitetet e saj, mungesa e 

standardeve ne propocion me kapacitet e zones, numri I larte I aksidenteve vdekjeprurese ne kete 

aks rrugor  kanë sjelle nevojen per nje projekt te ri rrugor ne kete zone. 

 

 

c. lnformacion per qendrat e banuara, ne zonen ku propozohet te zbatohet projekti, 

shoqeruar me fotografi dhe te dhena per distancen e tyre nga vendndodhja e projektit 

te propozuar, si dhe percaktimin e njesise se qeverisjes vendore qe administron 

territorin ku propozohet projekti; 

 

 

Bashkia Lezhe pas Reformes Administrativo - Territoriale të vitit 2015 përbëhet nga qyteti i 

Lezhës dhe 9 Njesi Administrative; Njesia Balldre, Njesia Blinisht, Njesia Dajç, Njesia Kallmet, 

Njesia Kolsh, Njesia Shenkoll, Njesia Shengjin, Njesia Ungrej, Njesia Zejmen. 

Gjate gjithe gjatesise se rruges se propozuar ka qendra te banuara. Projekti eshte 

propozuar te ndertohet ne rrugen kryesore  interurbane "Milot- Lezhe", Bashkia Lezhe, 

Qarku Lezhe.   

Duke qene se rruga shtrihet ne zone urbane ne aksin ekzistues, duke u zgjeruar ne anen e djathte, numri 

i objekteve te prekur nga projekti eshte me i pakte. 

 

 

 

Pjesa ku perfundon tuneli ne Balldre 

 

      

 

Segmenti nga rrethrrotullimi ekzistues deri tek karaburanti Uldedaj 

 

 

Segmenti nga Karburant Sterkaj deri pertej ures se Drinit 

Segmenti nga ura Drinit deri tek nyja Rrile Manati 

 

 

Segmenti i karburant Elda ne Tresh-Spiten  

 

     

Segmenti ne Markatomaj  

Segmenti nga Markatomaj Gajush per ne Shen-koll 

 

Segmenti nga Shen-Koll per te Ura L=25m 

 

 

Nyja ne Gurrez para ures se Milotit 

Ura e Milotit 

 

Segmenti nga Gurreza deri tek nyja e Milotit 

• Skicat dhe planimetrite e objekteve dhe strukturave te projektit, si dhe menyrat dhe 

metodat qe do te perdoren per ndertimin e objekteve dhe strukturave te projektit; 

 

PLANIMETRIA E RRUGES MILOT-BALLDRE 

 

 

PLANIMETRITE E NYJEVE  TE RRUGES MILOT-BALLDRE 

PLANIMETRIA E TUNELIT 

 

PRERJE TERTHORE E TUNELEVE 

URA E DRINIT 

 

 

 

 

URA E MATIT 

URA HD 30.5 M  PK.294 

 

URA HD 30.5 M  PK.294 PROFILI GJATESOR 

 

URA HD 30.5 M  PK.294 SEKSIONI TERTHOR 

URA HD 21 M  PK.181 

 

URA HD 21 M  PK.181 PROFILI GJATESOR 

 

 

URA HD 21 M  PK.181 SEKSIONI TERTHOR 

NENKALIMI 5X3 

 

 

 

 

NENKALIMI 10X5 

MBIKALIMI I LEZHES 

 

 

MBIKALIMI I LEZHES PROFILI GJATESOR DHE TERTHOR 

 

 

 

MBIKALIMI I TALE - ZEJMEN 

MBIKALIMI I TALE – ZEJMEN  PROFILI GJATESOR 

 

MBIKALIMI I TALE – ZEJMEN  SEKSIONI TERTHOR 

 

MBIKALIMI I RRILE – ISHULL LEZHE 

MBIKALIMI I RRILE – ISHULL LEZHE  PROFILI GJATESOR 

 

MBIKALIMI I RRILE – ISHULL LEZHE  SEKSIONI TERTHOR 

 

 

 

 

DETAJE TE MUREVE MBAJTES 

d. Pershkrimin e proceseve ndertimore dhe teknologjike, perfshire kapacitetet 

prodhuese perpunuese, sasite e lendeve te para dhe produktet perfundimtare te 

projektit; 

 

Kontraktori pas shqyrtimit te Projektit dhe gjendjes aktuale ne vend ka pergatitur 

Grafikun e Punimeve dhe Metodologjine e Puneve sipas te cilave do te punoje per te 

plotesuar kerkesat e zbatimit te projektit ne kohen, sasine dhe cilesine e duhur.  

Grafiku i Punimeve paraqet aktivitetet kryesore qe do te beje Kontraktori per 

perfundimin me sukses te punimeve sipas kontrates. 

 

Ne Grafikun dhe zberthimin e Metodes se punes jane perfshire te pakten keto aktivitete: 

 

• Mobilizimi 

• lnvestigimi topografia dhe  piketimi i objektit 

• Furnizimi, transporti dhe magazinimi i materialeve 

• Aktivitetet e punimeve te tokes, germimi dhe mbushja 

• Mbushja e trupit te rruges  

• Shtresat rrugore sipas projektit 

• Aktivitetet e punimeve te betonit 

• Aktiviteti per punimet e nentokes, drenazhim, etj 

• Aktivitetet per punime elektrike dhe  mekanike 

• Punime per urat 

• Punime per tunelin 

• Punime per nenkalimet, mbikalimet 

• Gjelberimi  

• Kontrolli laboratorik, testimi dhe kontrolli i cilesise se materialeve 

• Pregatitja e librezave te masave 

• Pastrimi i sheshit te ndertimit 

• Pregatitja e raporteve mujore dhe perfundimtare per punen e kryer 

• Kolaudimi dhe marrja ne dorezim i  objektit 

 

 

 

Pershkrimi i proceseve teknologjike te ndertimit te objekteve te ndertimit 

Proceset teknologjike ne kete projekt jane ato te fazes ndertimore, nepermjet punimeve te 

ndertimit te cilat kryhen nga firma ndertuese dhe ne vija te pergjithshme konsistojne si me 

poshte: 

 

• Rrethimi i sheshit te ndertimit 

• Pastrimi i sheshit dhe largimi i te gjitha mbetjeve  inerte 

• Germimi dhe mbushja ne rrugen kryesore (autostrade) 

• Shtresat asfaltike ne rrugen kryesore 

• Punimet ne ura 

• Punime ne tunel 

• Punime ne nyje (mbikalime, nenkalime) 

• Germimi dhe mbushja ne rruget sekondare 

• Shtresat asfaltike ne rruget sekondare 

• Rehabilitimi i hapesirave te gjelberta te projektuara, etj. 

• Punimet e brendshme te tunelit si instalime inxhinierike, etj. 

• Pastrim i te gjitha mbetjeve dhe objekteve te ndertimit dhe krijimi i nje peizazhi te 

kendshem e te paster te objektit , perfshi dhe mbjelljet e ndryshme. 

 

Shoqeria“ANK”sh.pk.ka nje plan të qartë investimi për infrastrukturën, makineritë dhe 

paisjet operuese në tunel, që përfshin: 

 

1. Ndërtimin e Godinës për zyra, magazina, garazhe, etj. në funksion të Operimit në tunel 

2. Paisjen e godinës së mësipërme me të gjitha paisjet e nevojëshme operacionale dhe 

rutinë 

3.  Makineritë dhe mjetet lëvizëse si: 

⎯ Vinç për çvendosjen e makinave të ngecura 

⎯ Makinë me kosh ngritës 

⎯ Pick-up me organelle 

⎯ Makina speciale operimi/tërheqjeje 

⎯ Furgon me paisje dhe shenja të ndriçuara sipër 

⎯ Shenja me ndriçim me ushqim nga jashtë 

⎯ Etj makineri qe munde te jene te nevojshme  

 

 

 Personeli që do të kryejë operacionet e rastit në tunel do të jetë i miretrajnuar fillimisht 

dhe periodikisht. Ai përbëhet nga: 

⎯ Personel menaxhues i operacioneve 

⎯ Personel mbikqyrës i operacioneve 

⎯ Ekspertët elektrikë, mekanikë, hidraulikë, etj. për kryerjen e operacioneve në tunel 

⎯ Personel ndihmës të ekspertëve si më sipër 

⎯ Personel tjetër ndihmës në menaxhim/administrim 

Operimi në tunel do të bëhet sipas proçedurave standarte për situata dhe kushte të 

ndryshme, të cilat do të bëhen të njohura në menyra të qartë për publikun, si dhe do të 

instruktohen periodikisht tek personeli i operimit në tunel. 

 

Lendet e para 

Lendet e para qe do te perdoren per dublimin e aksit rrugor “MILOT-BALLDREN” jane te tipit si: 

konstruksion mbajtes skelet beton/arme,beton i markes M250,M200, M300, hekur betoni i 

zakonshem Ø 6 ~ 10mm, hekur betoni i zakonshem Ø > 12mm, dhe humusor, Fidane shkurre 

dekorative,material i germuar per mbushjen e trupit te rruges,zhavorr etj. 

 

dh. lnformacionin per infrastrukturen e nevojshme per lidhjen me rrjetin elektrik, 

furnizimin me uje, shkarkimet e ujerave te ndotura dhe mbetjeve, si dhe informacionin 

per rruget ekzistuese te aksesit apo nevojen per hapje te rrugeve te reja 

 

Energjia elektrike do te lidhet me rrjetin publik te zones, gjithashtu jane projektuar dhe 

ndertimi I kabinave te reja elektrike, do te lidhet kontrate me OSHEE. Mbetjet e ngurta 

urbane do te depozitohen ne vendgrumbullimin e percaktuar nga Njesia e Qeverisjes 

Vendore. Mbetje te ngurta qe prodhohen nga ndertimi ne kete zone jane mbetjet e ngurta 

urbane, mbetje organike (paleta druri), materiale inerte te prodhuara nga punimet ndertuese 

si dhe dheu e mbetjet inerte qe do te largohen nga sheshi i ndertimit. Materialet te cilat jane 

te riperdorshme, do t'ju jepen individeve te interesuar per punime ndertimi ne zonat 

periferike, pjesa e mbetjeve te pa perdorshme do te grumbullohen ne vendin e caktuar nga 

Njesia e Qeverisjes Vendore (NJ.Q.V) pas zbardhjes se Lejes se Zhvillimit nga autoritetet 

pergjegjese. Keto mbetje do te menaxhohen ne bashkepunim me Njesine e Qeverisjes 

vendore dhe firmen pastruese te territorit dhe ne perputhje me Vendimin e Keshillit te 

Ministrave Nr. 575, date 24.6.2015 "Per miratimin e kerkesave per menaxhimin e mbetjeve 

inerte". Grumbullimi i mbetjeve dote jete i diferencuar qe ne vendburim. Mbetjet inerte, 

apo edhe dheu i germuar, materiale te ndertimit dote trajtohen ne menyre te vecante. 

Referuar VKM Nr. 99, date 18.02.2005 Per miratimin e katalogut Shqiptar te Klasifikimit 

te Mbetjeve", mbetjet qe prodhohen klasifikohen me kodet: 20 02 02 Dhera dhe gure. 

 

Hyrja ne sheshin e ndertimit 

Gjate te gjithe kohes se zbatimit te punimeve, Kontraktori duhet te organizoje punen per 

levizjen e njerezve ne sheshin e ndertimit. Sheshi i ndertimit duhet te jete i rrethuar me 

shirita plastike te pershtatshem qe njoftojne publikun per kryerjen e punimeve ne kete 

shesh. Kontraktori nuk duhet te lejoje hyrjen ne sheshin e ndertimit te personave qe nuk 

kane lidhje me ndertimin e objektit. Kontraktori do te mbaje pergjegjesi per cdo problem 

qe mund te ndodhe ne sheshin e ndertimit gjate te gjithe kohes se ndertimit te objektit. 

Kontraktori eshte pergjegjes per sigurine, qendrueshmerine si dhe kullimin e ujerave 

siperfaqesore ne sheshin e ndertimit. Kontraktori duhet te organizoje punen per ndertimin 

dhe mirembajtjen e rrugeve hyrese ne sheshin e ndertimit kur shihet e nevojshme prej tij 

ose supervizorit te punimeve. Gjate gjithe gjatesise se rruges prej 17 km eshte hartuar 

ngritja e kater kantierve te ndertimit. 

 
Furnizimi me uje 

Uji qe nevojitet per zbatimin e punimeve dote merret nga Rrjeti kryesor nepermjet nje matesi 

ne piken met e afert te mundshme e cila do te caktohet nga Ndermarrja e Ujesjellesit qe e ka 

ne perdorim linjen e Ujesjellesit. Kontraktori do te shtrije rrjetin e vet te perkohshem te 

tubacioneve. Lidhjet me rrjetin kryesor dhe kostot perkatese ne lidhje me furnizimin me uje 

do te paguhen nga Kontraktori. Ne rast se nuk ka mundesi lidhje me rrjetin e Ujesjellesit, 

Kontraktori duhet te beje vete perpjekjet per furnizim me uje higjenikisht te paster dhe te 

pijshem per punetoret dhe punimet qe do te kryhen gjate zbatimit te projektit . 

 

Furnizimi me energji eletrike 

Energjia Elektrike qe nevojitet per zbatimin e punimeve do te merret nga Rrjeti kryesor 

elektrik nepermjet nje matesi ne piken me te afert te  mundshme e cila do te  caktohet  nga 

filiali i OSHEE qe e ka ne perdorim linjen elektrike dhe do te jepet ne perdorim me ane te 

kontrates perkatese. Ne rast se Lidhjet me rrjetin elektrik nuk jane te mundura Kontraktori 

duhet te parashikoje vete nje gjenerator ose burim energjie te mjaftueshem per te permbushur 

kerkesat per zbatimin me sukses te punimeve. 

 

Lenda djegese qe kerkohet eshte nafta e cila do te sherbeje per funksionimin e automjeteve te 

renda ose dhe gjeneratoreve ne rast se do te mungoje energjia elektrike. 

 

 

e. Programin per ndertimin, kohezgjatjen e ndertimit, kohezgjatjen e planifikuar per 

funksionimin e projektit, kohen e mundshme te perfundimit te funksionimit te projektit 

dhe, sipas rastit, edhe fazen e planifikuar te rehabilitimit te siperfaqes, pas mbarimit te 

funksionimit te projektit ; 

 

Punimet ndertimore, jane parashikuar te zgjasin per nje periudhe prej 3 vite ndertim. Kjo 

eshte koha normale qe duhet per te perfunduar se ndertuari kete objekt prej 17 km te gjate 

ne kushte normale. Kjo eshte e vlefshme ne kushte teknike, juridike e klime normale, por 

ne rast se do te hasen veshtiresi gjate punimeve mund te kete edhe shtyrje te afatit .  

Si rrjedhoje edhe ndikimet e fazes ndertimore do te zgjasin per aq kohe sa zgjasin punimet 

per ndertimin . 

Persa i perkete ndikimeve gjate fazes se funksionimit ato do te jene prezente per aq kohe 

sa do te perdoret edhe objekti. Objekti do te sherbeje si autostrade, e cila fillon ne Milot 

dhe mbaron ne Balldre. Gjithashtu, si faktor vleresohet edhe numri i popullsise qe do te 

frekuentoje kete objekt. Keto ndikime nuk jane me rendesi te vecante. Te gjitha 

ndikimet e mesiperme nuk jane te perhershme dhe afatgjata, ato jane te perkohshme dhe 

afatshkurter. Ndikimi ne peizazh do te jete i perkohshem per fazen e ndertimit dhe i 

perhershem nga zenia e hapesires. 

 

 

 

ë) mënyrat dhe metodat që do të përdoren për ndërtimin e objekteve të projektit; 

 

Mënyrat dhe metodat që do të përdoren jane pershkruar gjeresisht ne metodologjine e zbatimit te 

punimeve ne perputhje te kushteve teknike te zbatimit (K.T. Z) qe jane ne fuqi ne Republiken e 

Shqiperise. Ndertimi I objekteve te projektit konsiston pergjithesisht ne ndertimin e veprave te artit 

(tombino, ura, nenkalime, mbikalime, tunel) 

 

 

f. Lendet e para qe do te perdoren per ndertimin dhe menyra e sigurimit te tyre (materiale 

ndertimi, uje dhe energji); 

Per ndertimin e rruges jane te domosdoshme materialet qe do te sherbejne per mbushjet e rruges 

materialet per prodhimin e shtresave granulare,per prodhimin e betoneve dhe te asfalteve.Jane 

studiuar te dy tipet e materialeve dhe jane vleresuar dhe sasite e tyre. 

Ne studimin e karierave jane patur parasysh disa pika te rendesishme si: 

1. Qe vendet e tyre te jene sa me prane objektit qe do te ndertohet sic eshte rruga Milot-Balldren  

2. Te shfrytezohen ne maksimum karierat ekzistuese qe jane prane kasaj rruge. 

3. Gjate shfytezimit te karierave te ruhet ambienti nga ndotja dhe te mos 

prishet peisazhi natyror. 

4. Materialet te plotesojne cilesite teknike sipas standartit qe eshte projektuar kjo rruge. 

5. Jane bere studime per materialet qe do te krijohen nga germimet per ndertimin e rruges dhe dy 

kariera shkembore. 

Nga studimi gjeologjik i zones ku do te ndertohet rruga e re shkembinjte me karakterisrika me te 

mira per tu perdorur si materiale ndertimi jane shkembinjte gelqerore,Konglomerate dhe ranore. 

Per studimin e tyre jane perdorur gropa me thellesi 2m si dhe jane marre materiale direkte ne 

shkembinjte gelqerore qe jane te zbuluar ne siperfaqe,jane kryer ne laborator analizat e 

domosdoshme per vleresimin e tyre. 

 

A) Karierat qe do te perdoren per mbushjet e trupit te rruges. 

Zona ku eshte kryer studimi ka disa vende per te marre materiale ndertimi qe jane kariera shkembore 

dhe kariera lumore. Per mbushjet e ndryshme te trupit te rruges jane studiur materiale qe jane ne 

shtratin e lumit te Drojes dhe lumit te Matit ose materiale shkembore ne Karierat e vargmalit nga 

Kruja deri ne Milot. 

 

B) Kariera qe do te perdoren per prodhimin e shtresave te mbistruktures se 

rruge dhe per prodhimin e asfaltit e betoneve te ndryshme. 

Per keto tipe materialesh jane studiuar tre kariera qe jane ne malin e Krujes dhe dy kariera ne 

Malin e Lacit dhe te Milotit keto jane ne Lindje te aksit te rruges ne vargmalin Kruje Milot. Keto 

kariera perbehen nga shkembinj te forte gelqerore qe plotesojne kushtet per tu perdorur per 

prodhimin e betoneve dhe te asfalteve. Jane kariera ekzistuese. 

 

 Shfrytezimi i ketyre karierave ka perparesite e veta ,jo vetem per kostot me te uleta por 

edhe per te mundesuar procesin e rehabilitimit te ketyre karrierave. 

Furnizimi me uje, qe nevojitet per zbatimin e punimeve, do te merret nga rrjeti kryesor 

nepermjet nje matesi ne piken me te afert te mundshme. Sipermarresi do te shtrije rrjetin e vet te 

perkoheshem te tubacioneve. Lidhjet me rrjetin kryesor dhe kostot per kete do te paguhen nga 

Sipermarresi. Ne rastet kur nuk ka mundesi lidhje me rrjetin kryesor, Sipermarresi duhet te 

beje vete perpjekjet per furnizimin me uje higjenikisht te paster dhe te pijshem per punetoret dhe 

punimet. Kjo mund te  sigurohet edhe me depozite uji, te cilat do te mbushen periodikisht. 

Furnizimi me energji elektrike Sipermarresi do te beje perpjekjet per furnizimin me energji 

elektrike ne kantier, me kontraktim me Osshe, kur lidhjet me rrjetin kryesor lokal jane te 

mundura, ose duke parashikuar gjeneratorin e vet per te permbushur kerkesat. 

 

 Lenda djegese qe kerkohet eshte nafta e cila do te sherbeje per funksionimin e automjeteve 

te renda ose dhe gjeneratoreve ne rast se do te mungoje energjia elektrike. 

 

 

g. lnformacionin per lidhjet e mundshme te projektit me projekte te tjera ekzistuese 

perreth/prane zones se projektit; 

 

Projekti ne fjale eshte ne harmoni te plote dhe ne respekt me standartet funksionale te nje vepre 

infrastrukturore. 

 Gjurma e projektit do te rakordohet me projektin e Nyjes se re te Milotit dhe te rrugeve 

dytesore. Keto rruge jane  vazhdim i njera-tjetres duke realizuar zgjidhjen e levizjes pergjate ketij 

aksi me rruge me standarte bashkekohore. 

 Ndërtimi i segmentit rrugor Milot-Balldren merr një rëndësi të madhe, sidomos në 

zhvillimin ekonomik të Milotit dhe Lezhes.Ky aks lehtëson gjithashtu komunikimin me pjesen 

tjeter te veri-perendimit ne Shqiperi dhe me shtetin fqinj Malin e Zi. 

 Ai lidhet ngushte me strategjite kombetare, rajonale dhe lokale te zhvillimit si dhe me 

programet e zhvillimit dhe permiresimit te standarteve te jeteses. 

 Projekti garanton permiresimin, ndertimin dhe funksionimin e segmentit rrugor Milot-

Balldren, në kuadrin e përmirësimit të vazhdueshëm të infrastrukturës rrugore, e cila përfaqëson 

një nga faktorët kryesorë që ndikojnë në zhvillimin e vendit. 

 Ndertimi i infrastruktures moderne dhe i sistemit rrugor funksional qe integron te gjitha 

zonat dhe garanton levizshmeri te sigurte dhe lidhje te shpejta. Ky projekt do te permiresoje 

ndjeshem qarkullimin e mjeteve. 

 Ky projekt do të jete me përfitime të qarta në lidhje me mundësitë e punësimit vendor ne 

zone. Mundësitë e punësimit do te jete për aq kohe sa do te realizohet projekti gjate periudhës se 

ndërtimit. 

h. lnformacion per alternativat e marra ne konsiderate, per sa i takon perzgjedhjes se 

vendndodhjes se projektit dhe teknologjise qe dote perdoret; 

 

Alternativat e marra në konsideratë dhe përzgjedhja e më së mires.Ndër alternativat për 

përzgjedhjen e ndërhyrjes me eficiente, është marrë në konsideratë, menyra e depozitimit te 

masave shkembore dhe dherava te dala gjate germimit. 

.  

Alternativa 1: Grumbullimi dhe depozitimi i dherave e masave shkembore ne vendet e caktuara. 

Ne tabelen e mposhtme po paraqesim vleresimin sasior te impakteve ne mjedis: 

 

 

 

 

 

Kriteret 

 

 

Vleresim 

Sasior 

 

Analiza e Detajuar e Alternativave te marra ne konsiderate 

 

Ndikim ne biodiversitet 

  

 

1. Ndikimi ne 

cilesine e trupave 

ujore 

 

 

0 

Sipas kesaj alternative depozitimi i dherave nuk ka ndikim ne 

cilesine e trupave ujore.Sheshet e studiuara jane te distancuara 

nga burimet ujore ku respektohet distance prej se paku 100 m 

larg. 

2. Nderhyrje ne 

terrene te rinj  

 

3 

Depozitimi i dherave pritet te kete ndikim pasi prek siperfaqe 

natyrore te cilat i shtohen ndikimit qe prek projekti nga 

ndertimi i rruges. 

 

3. Nderhyrje ne 

habitate natyrore 

 

 

3 

Gjate depozitimit te dherave do te preket siperfaqe natyrore e 

rrjedhimisht edhe habitati natyror perkates.Gjithsesi ky ndikim 

nuk vleresohet shume i larte pasi zona ne teresi nuk ka 

karakteristika te vecanta natyrore apo specie qe mbrohen me 

ligj apo ne zhdukje. 

 

4. Pastrim i 

vegjetacionit 

 

4 

Gjate depozitimit te dherave do te preket nje siperfaqe e 

habitatit natyror me vegjetacion te mbjelle apo ekzistues,Pas 

perfundimit te depozitimit te dherave sheshet do te 

rehabilitohen. 

Ndikime ne mjedisin 

fizik e social 

  

1. Ndikim ndaj 

qendrave te 

banuara si: 

emetime,zhurme.

pluhur,gaze, gjate 

transportit te 

materialeve 

 

 

 

3 

 

Depozitimi i dherave sipas kesaj alternative do te kete ndikim 

ne shtuar ne cilesine e ajrit per shkak te emetimeve ne ajer te 

shkaktuara nga transporti i dherave. 

2. Tjetersim ne 

perdorimin e 

tokave bujqesore 

per depozitim 

dherash 

 

 

2 

Gjate depozitimit te dherave do te preket nje siperfaqe e tokes e 

cila nuk do te mund te perdoret per pak kohe.Pas perfundimit te 

depozitimit te dherave dhe largimit te tyre toka do te rifitoje te 

njejtat vlera. 

3. Ndikim ne 

trashegimine 

kulturore 

 

0 

Gjurma e projektit dhe depozitimi i dherave nuk ndikon asnje 

nga objektet e trashegimise kulturore pasi ato jane te 

evidentuara dhe te distancuara nga zona e projektit 

4. Ndikim ne 

peisazh 
 

3 

Depozitimi i dherave do te ndikoje ne peisazhin e zones i cili 

do te mbetet edhe pasi te kete perfunduar 

depozitimi.Rehabilitimi do te behet referuar gjendjes natyrore 

te zones perreth vend depozitimeve, do reduktoje ndikimin por 

nuk e eliminon ate. 

Imapkte te tjera 

mjedisore 

  

1. Kerkese per 

punime 

rehabilitimi te 

vend-

depozitimeve 

 

 

4 

 

Gjate depozitimit te dherave kerkohen punime te shtuara per 

rehabilitimin e siperfaqes se ndikuar si ngjeshje, sheshime, 

mbrojtje nga erozioni dhe rimbjelljen e vegjetacionit sipas 

karakteristikave te zones. 

2. Veshtiresite per 

shkak te 

kapacitetit per 

depozitimin e 

dherave 

 

 

3 

 

Depozitimi i dherave sipas kesaj alternative nuk garanton 

plotesisht depozitimin e te gjitha dherave te gjeneruara, pasi 

nuk ka garanci per sheshet e propozuara. 

3. Perdorim 

efficient i 

burimeve 

natyrore 

 

 

4 

Depozitimi i dherave nuk perputhet me politikat per perdorimin 

eficient te burimeve natyrore. 

4. Kosto transporti 

 

3 

Per shkak te distances me vendin ku do te depozitohen dherat 

ka nje kosto te rritur. 

GJITHSEJ 32  

 

Alternativa 2: Perdorimi i dherave te gjeneruara per mbushje dhe depozitim uniform pergjate 

gjurmes se rruges. 

Ne tabelen e mposhtme po paraqesim vleresimin sasior te impakteve ne mjedis sipas kesaj 

alternative 

 

 

 

 

 

Kriteret 

 

 

Vleresim 

Sasior 

 

Analiza e Detajuar e Alternativave te marra ne konsiderate 

 

Ndikim ne biodiversitet 

  

 

1. Ndikimi ne 

cilesine e trupave 

ujore 

 

 

0 

Sipas kesaj alternative depozitimi i dherave nuk ka ndikim ne 

cilesine e trupave ujore.Meqenese dherat do te perdoren per 

mbushjen e aksit te rruges,burimet ujore prane kesaj gjurme 

jane vleresuar dhe do te respektoje distancat. 

2. Nderhyrje ne 

terrene te rinj  
 

2 

Depozitimi i dherave ne anet e gjurmes se rruges do te preke 

siperfaqe pjesore  te tokes por kjo do te jete e perkohshme 

 

3. Nderhyrje ne 

habitate natyrore 

 

 

2 

Gjate depozitimit te dherave do te preket pjeserisht nje 

siperfaqe e habitatit natyror,Pas perfundimit te depozitimit te 

dherave dhe largimit te tyre toka do te rifitoje te njejtat vlera.  

 

4. Pastrim i 

vegjetacionit 

 

3 

Gjate depozitimit te dherave do te preket nje siperfaqe e 

habitatit natyror me vegjetacion te mbjelle apo ekzistues,Pas 

perfundimit te depozitimit te dherave dhe largimit te tyre toka 

do te rifitoje te njejtat vlera. 

Ndikime ne mjedisin 

fizik e social 

  

1. Ndikim ndaj 

qendrave te 

banuara si: 

emetime,zhurme.

pluhur,gaze, gjate 

transportit te 

materialeve 

 

 

 

1 

 

Depozitimi i dherave do te behet prane gjurmes se rruges per 

kete arsye ndikimi i shtuar ne mjedis nga emetimi I pluhurave, 

zhurmave dhe ndikimet te komuniteti do te jene pothuaj te 

paperfillshme 

2. Tjetersim ne 

perdorimin e 

tokave bujqesore 

per depozitim 

dherash 

 

 

3 

Gjate depozitimit te dherave do te preket nje siperfaqe e tokes e 

cila nuk do te mund te perdoret per pak kohe.Pas perfundimit te 

depozitimit te dherave dhe largimit te tyre toka do te rifitoje te 

njejtat vlera. 

3. Ndikim ne 

trashegimine 

kulturore 

 

0 

Gjurma e projektit dhe depozitimi i dherave nuk ndikon asnje 

nga objektet e trashegimise kulturore pasi ato jane te 

evidentuara dhe te distancuara nga zona e projektit 

4. Ndikim ne 

peisazh 
 

2 

Depozitimi i dherave do te ndikoje perkohesisht ne peisazhin e 

zones.Me pas meqenese depozitimi do te jete prane gjurmes se 

rruges,ajo do te jete ne harmoni me ambientin perreth. 

Imapkte te tjera 

mjedisore 

  

1. Kerkese per 

punime 

rehabilitimi te 

vend-

depozitimeve 

 

 

2 

 

Gjate depozitimit te dherave kerkohen punime pjesore per 

rehabilitimin e siperfaqes se ndikuar si ngjeshje, sheshime etj 

2. Veshtiresite per 

shkak te 

kapacitetit per 

depozitimin e 

dherave 

0  

Nuk ka veshtiresi per depozitimin e dherave pasi e mundeson 

depozitimin e te gjithe sasise te dherave te gjeneruara 

3. Perdorim 

efficient i 

burimeve 

natyrore 

 

 

2 

Pervec sasise se dherave te depozituara pergjate aksit te rruges, 

pjesa tjeter favorizon pjeserisht  nje perdorim efficient te 

burimeve natyrore, pasi dherat depozitohen ne siperfaqe toke 

me pothuaj te njejten cilesi 

 

4. Kosto transporti 

 

1 

Per shkak te afersise me vendin ku do te depozitohen keto 

kosto jane minimale 

GJITHSEJ 21  

Tabela e krahasimit te Alternativave 

 

 

Kriteret 

 

 

Alternativa 1 

 

Alternativa 2 

 

Ndikim ne biodiversitet 

  

1.Ndikimi ne cilesine e trupave ujore 0 0 

2.Nderhyrje ne terrene te rinj  3 2 

3.Nderhyrje ne habitate natyrore 3 2 

4.Pastrim i vegjetacionit 4 3 

Ndikime ne mjedisin fizik e social   

1.Ndikim ndaj qendrave te banuara si: 

emetime,zhurme.pluhur,gaze, gjate 

transportit te materialeve 

 

3 

 

1 

2.Tjetersim ne perdorimin e tokave 

bujqesore per depozitim dherash 

 

2 

 

3 

3.Ndikim ne trashegimine kulturore 0 0 

4.Ndikim ne peisazh 3 2 

Imapkte te tjera mjedisore   

1.Kerkese per punime rehabilitimi te 

vend-depozitimeve 

4 2 

2.Veshtiresite per shkak te kapacitetit 

per depozitimin e dherave 

3 0 

3.Perdorim efficient i burimeve 

natyrore 

4 2 

4.Kosto transporti 3 1 

GJITHSEJ 32 21 

 Sipas analizes se alternativave te marra ne konsiderate, alternativa me ndikim me te paket 

ne mjedis eshte alternaiva 2.Te gjitha keto alternative jane vleresuar dhe do merren ne konsiderate 

gjate fazes operacionale nga kompania ANK shpk. Te dyja alternativat do te perdoren per te 

depozituar dherat si menyra me optimale per depozitimin e dherave te gjeneruara. 

 

Zgjidhja për depozitimin e masave shkëmbore dhe dherave të dala nga gërmimet 

 Një volum i konsiderueshëm masash shkëmbore, dherash dhe lloje të tjera inertesh do të 

gjenerohen nga punimet e gërmimit për të hapur trupin e rrugës. Një pjesë e masave dhe dherave të 

gjeneruar do të përdoren për mbushje, ndërkohë që pjesa tjetër që nuk plotëson kushtet teknike do 

të depozitohet në zona depozitimi. Ndërkohë, do te percaktohen qarte vendodhjet e vend-

depozitimeve. Duhet shënuar se përcaktimi i këtyre zonave në këtë faze bazohet në karakteristikat 

e terrenit dhe afërsinë me sektorët që do të kenë volume më të mëdha gërmimi. Në fazën e projektit 

të miratuar, duhet marrë miratimi i autoriteteve vendore për shfrytëzimin e këtyre hapësirave. 

 

Kriteret e përzgjedhjes dhe projektitmit për vend-depozitimet e dherave 

 Për përzgjedhjen e vend-depozitimeve të materialeve të gërmimit marren në konsideratë 

këto kritere: 

Vendodhjet duhet të jenë në terren të qëndrueshëm, të parrezikuara nga përmbytjet ose 

rrëshqitjet e dheut dhe larg nga uji. Këto vendodhje duhet të lejojnë lëvizjen e ujrave të shiut. 

0

0.5

1

2

2.5

3

Për të shmangur rreshqitjen e materialeve solide, mure dhe struktura mbrojtëse/përforcuese 

do të ndërtohen kur të jetë e nevojshme. Volumet e materialeve solide do të vendosen në mënyrë të 

tillë që të lejojnë shkarkimin e ujrave të shiut nga sipërfaqja e tyre. Si rezultat, vendosja e tyre 

përfundimtare duhet të sigurojë një skarpatë me pjerrësi 4%. 

Dherat me bimësi të gërmuara gjatë punimeve duhet të depozitohen në sipërfaqen e 

vendodhjeve të depozitimit për materialet solide, duke lejuar zhvillimin e bimësisë dhe 

vijimësinë biologjike me kalimin e kohës. 

Për të promovuar stabilizimin biologjik të sipërfaqeve të vend-depozitimeve, sprucimi i farave 

duhet të realizohet me teknikën e hidro-farëzimit. 

Pikat e takimit ndërmjet sipërfaqes së vend-depozitimeve dhe volumeve të mbetjeve duhet 

të kufizohen nga një kanal drenazhimi trapezoidal për të mbrojtur masën solide të 

materialeve nga ujrat dhe rrëshqitjet e dheut. Per projektin e rruges eshte parashikuar qe mbetjet te 

depozitohen ne afersi te qytetit te Lezhes ashtu sic paraqitet ne figuren me poshte duke plotesuar te 

gjitha kriteret. 

 

 

gj.  Te dhenat per perdorimin e lendeve te para gjate funksionimit, perfshire sasite e ujit te 

nevojshem, te energjise, lendeve djegese dhe menyren e sigurimit te tyre; 

 

Furnizimi me uje 

Uji qe nevojitet per zbatimin e punimeve do te merret nga Rrjeti kryesor nepermjet nje 

matesi ne piken mete afert te mundshme e cila dote caktohet nga Ndermarrja e 

Ujesjellesit qe e ka ne perdorim linjen e Ujesjellesit. Kontraktori do te shtrije rrjetin e 

vet te perkohshem te tubacioneve. Lidhjet me rrjetin kryesor dhe kostot perkatese ne 

lidhje me furnizimin me uje do te paguhen nga Kontraktori. Ne rast se nuk ka mundesi 

lidhje me rrjetin e Ujesjellesit, Kontraktori duhet te beje vete perpjekjet per furnizim 

me uje higjenikisht te paster dhe te pijshem per punetoret dhe punimet qe dote kryhen 

gjate zbatimit te projektit. 

 

Furnizimi me energji eletrike 

Energjia Elektrike qe nevojitet per zbatimin e punimeve do te merret nga Rrjeti kryesor 

elektrik nepermjet nje matesi ne piken me te afert te mundshme e cila do te caktohet nga 

filiali i OSHEE qe e ka ne perdorim linjen elektrike dhe do te jepet ne perdorim me ane te 

kontrates perkatese. Ne rast se Lidhjet me rrjetin elektrik nuk jane te mundura Kontraktori 

duhet te parashikoje vete nje gjenerator ose burim energjie te mjaftueshem per te 

permbushur kerkesat per zbatimin me sukses te punimeve. 

 

i. Te dhena per aktivitete te tjera qe mund te nevojiten per zbatimin e projektit, si 

ndertimi i kampeve apo rezidencave  etj; 

Ne projekt eshte parashikuar ngritja e kater kantjereve te ndertimit. Kantieret jane 

projektuar me kontenier te pershtatshem per zyrat e inxhinjereve te zbatimit, mensa per te 

ngrene, tualete, hapsira te bollshme per te parkuar te gjitha makinerite qe do te perdoren nga 

kontraktori per zhvillimin e projektit. Jane projektuar rruge provizore te cilat do te nevojiten 

si rruge sherbimi gjate objektit te ndertimit. 

 

j. lnformacionin per lejet, autorizimet dhe licencat e nevojshme per projektin, ne 

perputhje me percaktimet e bera ne legjislacionin ne fuqi, si dhe institucionet 

kompetente per lejimin / autorizimin/ licencimin e projektit; 

 

 

Ky aktivitet sipas pikes 10.b te shtojces II te ligjit nr. 10440, date 07.07.2011"Per 

Vleresimin e Ndikimit ne Mjedis", i ndryshuar, duhet ti nenshtrohet dhe te pajiset me 

Vendim per miratim per VNM paraprake. Me leje ndertimi subjekti duhet te pajiset pasi 

te kete marre miratimin e VNM se paraprake dhe  miratimet perkatese te 

infrastruktures. 

 

k. Kopje te lejeve, autorizimeve dhe licencave qe disponon zhvilluesi per projektin e 

propozuar, ne perputhje me percaktimet e bera ne legjislacioninne fuqi, si dhe 

institucionet kompetente per lejimin / autorizimin/licencimin e projektit. 

Subjekti eshte ne procedura e siper per pajisje me Vendim per VNM. Nderkohe ka aplikuar 

edhe per tu pajisur me Leje  Zhvillimore. 

 

 

 

 

 

 Informacion për ndërveprimin me mjedisin të projektit 

 

a. Përshkrim i mbulesës bimore të sipërfaqes ku propozohet të zbatohet projekti 

 

Ne zonen ne te cilen do realizohet projekti, bimesia e cila mbizoteron eshte bimesi e ulet, por 

veme re  pranine e drureve halore si Pisha e butë (Pinus pinea), Pisha e egër (Pinus halepensis), 

Pisha e zezë (Pinus nigra), Pisha radiate (Pinus Radiata), Selvia (Cupressus sempervirens) etj; 

drureve gjethore si Lisi (Quercus pubescens), Bunga (Quercus Petraea), Qarri (Quercus cerris), 

Ilqja (Quercus ilex), Akacia, Plepi i bardhë (Populusalba), Plepi i zi etj; dhe bimeve mjekesore si 

Trëndafili i egër (Rosa canina), Aguliçja (Primula veris), Trumza (Saturea montana), Zhumbrica 

(Thimus spergillum), Çikorja (Cichorium intybus) etj. 

b.  Burimeve ujore në sipërfaqen ku propozohet te zbatohet  projekti dhe në  

       afërsi të tij 

 

Sipërfaqja e segmentit të Milot-Balldren ndërpritet nga rrjedhjet, përrenjte, lumenjte dhe kanalet. 

Trupi i rrugës ndërpret nga disa prej tyre.ku ndër më kryesorët janë Lumi i Matit, që kufizon 

Bashkinë e Lezhës nga Bashkia e Kurbinit dhe Lumi Drini i Lezhës,që vjen nga Veriu dhe pasi 

kalon pranë qytetit të Lezhës derdhet në Detin Adriatik në Gjirin e Drinit. Drini i Lezhës sot luan 

rolin e një kanali kullues i cili përmbledh gjithë ujrat e Zadrimës dhe i derdh në det. 

Qarku  i Lezhës është mjaft i pasur edhe me liqene (rezervuarë) artificialë si me poshte: 

 

 

c.  Identifikimi i ndikimeve të mundshme negative në mjedis të projektit, përfshirë 

 ndikimet në biodiversitet, ujë, tokë, ajër 

 

Identifikimi i ndikimeve të mundshme në tokë: 

- Ndryshimi në përdorimin e parashikuar të tokë 

- Krijimi i masave të konsiderueshme të dheut dhe shkëmbinjve dhe transporti i tyre. 

- Dëmtimi i strukturës së terrenit dhe karakteristikat e saj fizike 

- Nxitja dhe zhvillimi i fenomenit të erozionit gjatë skarpateve anësore të gjurmës 

- Ndotja e tokës me hidrokarbure dhe lubrifikantë si rezultat i defekteve të mundshme 

teknike të automjeteve. 

Identifikimi i ndikimeve të mundshme në sipërfaqet ujore: 

- Mundësi e rritjes së materialeve të ngurta në mjediset ujore që ndodhen në këtë zonë si 

rezultat i erozionit dhe larjes së sipërfaqeve të dherave të gërmuar nën veprimin e 

agjentëve atmosferikë 

- Ndotje e tokës me hidrokarbure dhe lubrifikante si rezultat i defekteve të mundshme 

teknike të automjeteve. 

Identifikimi i ndikimeve të mundshme në ajër: 

- Rritja e grimcave të pluhurit në ajër 

- Çlirimet e gazrave nga automjetet 

- Zhurma e çliruar nga vepritaritë e gërmimit dhe nga mjetet e 

ndërtimit 

 

Ndikimet në biodiversitet: 

- Dëmtim në habitatet specifike dhe ndarja e tyre prej gjurmës 

- Dëmtim në habitatet dhe në faunën nëntokësore (krimbat dhe zvarranikët,insektet, etj.); 

- Shqetësim i jetës së egër dhe zhvendosja e saj e përkohshme nga zonat e projektit; 

- Dëmtim i zvarranikëve gjatë ndërtimit dhe kalimit të gjurmës. 

 

 

     ç. Informacion per  shkarkimet e mundshme në mjedis, si: ujëra të ndotura, gaze dhe 

            pluhur, zhurmë, si dhe prodhimin e mbetjeve  

 

Shkarkimet ne mjedis gjate fazes ndertimore do te jene kryesisht pluhurat nga punimet e ndertimit, 

si dhe zhurmat ne mjediset e punes nga makinerite e punimeve te ndertimit. Keto ndikime do te 

jene te perkohshme dhe nuk do te kene veti akumuluese ne mjedisin e zones.  

Persa i perkete mbetjeve inerte nga prishja e objekteve ekzistuese apo nga germimet per te hapur 

trupin e rruges, nje pjese e masave dhe dherave te gjeneruar do te perdoren per mbushje ndersa 

pjesa tjeter qe nuk ploteson kushtet teknike do te depozitohet ne zona depozitimi. Në përputhje 

me praktikat e njohura dhe të pranuara, këto mbetje nuk konsiderohen si ndotës të mundshëm të 

mjedisit, sepse ato janë të bazuar në materiale natyrore dhe në dhera shkëmborë. Gjate fazes se 

funksionimit, nga aktiviteti human do te kete shkarkime te ujerave te zeza, te cilat kane cilesine e 

ujerave urbane si ne te gjitha zonat e tjera te banuara. Keto shkarkime do te kryhen ne sisemin 

ekzistues te kanalizimeve te zones. 

d. Informacion per kohëzgjatja e mundshme e ndikimeve negative të identifikua 

 

Punimet ndertimore, mund te zgjasin per nje periudhe 3 vjecare . Kjo eshte koha normale qe duhet 

per te perfunduar se ndertuari kete segment rrugor ne kushte normale. 

 

 

Si rrjedhoje edhe ndikimet e fazes ndertimore do te zgjasin per aq kohe sa zgjasin punimet per 

ndertimin. Persa i perkete ndikimeve gjate fazes se funksionimit ato do te jene prezente.. Ndikimi 

ne peizazh do te jete i perkohshem per fazen e ndertimit dhe i perhershem nga zenia e hapesires 

dhe ndertimi i strukturave.

  dh. Shtrirja e mundshme hapësinore e ndikimit negativ në mjedis  

 

Ndikimi ne mjedisin e zones do te kete efektet e tij ne nje distance prej 17 km. 

Si për çdo zhvillim rruge, do të ketë ndikime dhe efekte të përhershme në mjedisin e ri të 

krijuar në tërësinë e tij. Ndikimi i përhershëm mjedisor do të ndikojë gjithashtu edhe në 

zonat e afërta të banuara, veçanërisht në ato që janë afër rrugës dhe larg nga rrugët e tjera. 

Për këtë çështje janë propozuar disa masa, në mënyrë që të lehtësohen pasojat 

Hapja e gjurmës së rrugës në sipërfaqen natyrore do të modifikojë peisazhin e zonës. 

Arsyeja për këtë është ndryshimi në peisazhin natyror për shkak të rrugës. 

 

 

e. Mundësinë e rehabilitimit të mjedisit të ndikuar dhe mundësinë e kthimit të 

sipërfaqes së mjedisit të ndikuar në gjendjen e mëparshme, përfshirë edhe tokën 

bujqësore, si dhe kostot financiare të përafërta për rehabilitimin 

 

Masat e rregullimit dhe të rehabilitimit do të jenë fizike dhe në disa raste biologjike ose 

bioinxhinierike. 

Në lidhje me çlirimet e gazit, punimet e ndërtimit parashikojnë rehabilitimin e skarpateve 

të argjinaturave duke i mbjellë ato me bimësi. Pemët shërbejnë si pengesë e gjelbër për të 

ndaluar gazrat dhe pluhurin nga automjetet. Ndërkohë, ato zvogëlojnë edhe nivelin e 

zhurmës. Për këtë qëllim, është parashikuar që të mbillen pemë në segmentet e rrugës pranë 

zonave të banuara 

Gjate depozitimit te dherave do të bëhen punime pjesore per rehabilitimin e siperfaqes se 

ndikuar si ngjeshje, sheshime etj. Te gjitha keto masa qe do te ndermeren per reahabilitimin 

e mjedisit te ndikuar jane parashikura ne preventiv. 

 

 

ë. Masat e mundshme për shmangien dhe zbutjen e ndikimeve negative në mjedis 

      Këto masa jane: 

• Minimizimi i sipërfaqes së bimësisë e cila duhet të hiqet, 

• Hedhja e masës së fortë shkëmbore e cila do të krijohet nga gërmimet e gjurmës, 

• Masat për kontrollin e erozionit, veçanërisht përgjatë baseneve sedimentare, 

• Rehabimitimi i skarpateve. 

           Zbatimi i rregullt i këtyre masave do të bëhet i mundur duke përdorur teknikat e 

           mëposhtme: 

• Hartimi i përpiktë i sipërfaqes në të cilën do të ndërtohet ajo dhe kufizimi i 

aktivitetit të ndërtimit brenda saj, 

• Kontrolli i dherave të krijuara dhe hedhja e tyre duke përdorur ngjeshjen, 

• Hapja e kanaleve të nevojshme për të drejtuar ujrat nga precipitimi me qëllim 

kufizimin e erozionit, 

• Kontrolli i pluhurit duke e lagur zonën e punimeve dhe duke mbuluar automjetet 

gjatë transportit, 

• Kontrolli teknik i automjeteve për të ndaluar rrjedhjen e karburantit 

 

 

 

 

 

 

 


